
				এই পাতাটির মুদ্রণ সংশোধন করা প্রয়োজন। 
"o armath sadhra Pathg
y چ ته چi k ifia. ' Ꭵ C" Ꭼ: Ꭵ"?Ꮈ .۱۶ص 4. -- à-لا پرح 7ܚܪܳ GY
আচাৰ্য্য দীনেশচন্দ্ৰ সেনের
छौवन-कथा
ডাঃ দীনেশচন্দ্ৰ সেন ঢাকা জেলার বগজুরি গ্রামে ১৮৬৬ ইং সনের ৬ই নভেম্বর জন্মগ্রহণ করেন। বগজুরী গ্ৰাম তাহার মাতুলালয় ।
ইহারা বৈদ্য কুলীনদের অন্যতম প্ৰধান কেন্দ্ৰ খুলনা জেলায় পয়োগ্রামের অধিবাসী এবং মহারাজ লক্ষ্মণ সেনের বন্ধু ও সামন্ত-রাজ ধোয়ীর বংশধর। ভরত মল্লিকের চন্দ্ৰপ্ৰভায় ইনি ধোয়ী, ধুহি এবং দুহি এই ভাবেই কথিত হইয়াছেন। জয়দেবের প্রাচীন গীতগোবিন্দের পুথিতেও ধোয়ীকে স্থানে স্থানে টীকায় দুহি নামে উল্লিখিত হইতে দেখা যায়।
পবন-দূত নামক কাব্য রচনার পর লক্ষ্মণ সেন ইহাকে স্বর্ণ ছত্ৰ, চামর ও হস্তী প্ৰভৃতি উপহার দিয়া অভিনন্দিত করিয়াছিলেন। জয়দেব ইহাকে “কবিক্ষুন্নাপতি' আখ্যা প্ৰদান করিয়াছেন,- এই উপাধি দ্বারা ‘কবিশ্রেষ্ঠ’-ইহা যেরূপ বুঝায়, তেমনই আবার তিনি যে কোন খণ্ড রাজ্যের অধিপতি ছিলেন তাহারও ইঙ্গিত পাওয়া যায়। চন্দ্ৰপ্ৰভায় উল্লিখিত আছে, ধোয়ী বৈদ্য সমাজের শক্তি, গোত্রীয় অন্যতম বীজপুরুষ ছিলেন ; কিন্তু ইনি কবিত্ব, পাণ্ডিত্য এবং বিদ্যা-বুদ্ধি-প্ৰতিষ্ঠায় এরূপ উচ্চ স্থান অধিকার করিয়াছিলেন যে শক্তি-গোত্রের অন্য কয়েকজন বীজপুরুষ থাকিলেও ইনিই সমস্ত শক্তি-গোত্রের বীজপুরুষ বলিয়া কথিত হইয়া থাকেন।
ধোয়ী সেনের কাশী ও কুশলী নামে দুই প্ৰখ্যাত-নামা পুত্র ছিলেন।
তন্মধ্যে কাশী রাঢ়ে প্রতিষ্ঠিত হন, এবং কুশলী বঙ্গদেশে আসিয়া বাস
স্থাপন করেন । ধোয়ীর বংশধরগণ পাণ্ডিত্য ও ধৰ্ম্মপরায়ণতার জন্য
বৈদ্য-কুলের উজ্জ্বল প্ৰদীপ স্বরূপ ছিলেন ; ইহারা এখন পৰ্যন্ত পূর্বপুরুষদের
গৌরব রক্ষা করিয়া আসিয়াছেন ; এই বংশেই মহামহোপাধ্যায় দ্বারকানাথ
সেন, মহামহোপাধ্যায় গণনাথ সেন, মহামহোপাধ্যায় বিজয়রত্ন সেন,
क
ــــــــــے۔

